
ՀՀ Տավուշի մարզպետարանը (այսուհետ՝ Մարզպետարան) հայտարարում է 

մրցույթ՝ Մարզպետարանի անձնակազմի կառավարման բաժնի առաջատար 

մասնագետի թափուր աշխատատեղի համար (ծածկագիր՝ 70-3.3-6) 

Մարզպետարանի անձնակազմի կառավարման բաժնի առաջատար 

մասնագետը՝ 

- Իրականացնում է Մարզպետի կողմից ստորագրված որոշումների, 

կարգադրությունների և Աշխատակազմի ղեկավարի կողմից ստորագրված 

հրամանների հաշվառման, դրանց բնօրինակների պահպանության և առաքման 

հանձնելու աշխատանքները:  

- Իրականացնում է Մարզպետի որոշումների, կարգադրությունների և 

Աշխատակազմի ղեկավարի կադրային հրամանների մասին համապատասխան 

աշխատողներին տեղեկացնելու աշխատանքները:  

- Իրականացնում է Մարզպետի և Աշխատակազմի ղեկավարի կողմից 

նշանակվող անձանց (այդ թվում` Մարզպետարանի կառավարման ներքո գտնվող 

պետական ոչ առևտրային կազմակերպությունների ղեկավարների և այլն), ինչպես 

նաև Աշխատակազմում քաղաքացիական ծառայության ժամանակավոր թափուր 

պաշտոն ժամկետային աշխատանքային պայմանագրով զբաղեցնող անձանց 

անձնական գործերի հաշվառման, հանձնման-ընդունման, պահպանման 

աշխատանքները: 

- Բաժնի վարիչի հանձնարարությամբ մասնակցում է քաղաքացիական 

ծառայության մասին Հայաստանի Հանրապետության օրենսդրությամբ սահմանված 

կարգով և ժամկետներում Աշխատակազմի քաղաքացիական ծառայողների 

գրանցամատյանային տվյալների հավաքագրման և դրանք Հայաստանի 

Հանրապետության քաղաքացիական ծառայության խորհուրդ ներկայացնելու 

աշխատանքներին:  

- Բաժնի վարիչի հանձնարարությամբ մասնակցում է Աշխատակազմի 

ստորաբաժանումների հետ համատեղ քաղաքացիական ծառայության պաշտոնների 

անձնագրերի, դրանցում փոփոխություններ կատարելու նախագծերի 

նախապատրաստման աշխատանքներին:  



 

Նշված թափուր պաշտոնն զբաղեցնելու համար պահանջվում է՝  

*բարձրագույն կրթություն,  

*քաղաքացիական ծառայության պաշտոններում կամ համայնքային 

ծառայության պաշտոններում առնվազն մեկ տարվա ստաժ կամ վերջին հինգ 

տարվա ընթացքում քաղաքական կամ հայեցողական, բացառությամբ Հայաստանի 

Հանրապետության համայնքների ղեկավարների տեղակալների, խորհրդականների, 

մամուլի քարտուղարների, օգնականների և ռեֆերենտների պաշտոնների, կամ 

քաղաքացիական պաշտոններում առնվազն մեկ տարվա աշխատանքային ստաժ, 

կամ առնվազն երկու տարվա մասնագիտական աշխատանքային ստաժ, կամ 

պետական կառավարման ոլորտի առնվազն մեկ տարվա աշխատանքային ստաժ,  

* սույն պաշտոնի անձնագրի 10-րդ կետի «բ» ենթակետում նշված իր 

լիազորությունների հետ կապված իրավական ակտերի անհրաժեշտ իմացություն,  

* համակարգչով և ժամանակակից այլ տեխնիկական միջոցներով աշխատելու 

ունակություն: Մրցույթը կանցկացվի 30.11.2017թ.՝ ժամը 1100 -ին, 

Մարզպետարանի շենքում (ք. Իջևան, Սահմանադրության 1): 


